
Når Myrkdalen Hotell  
opnar til vinteren, skal  
varmen til alle dei meir  
enn hundre hotellromma 
koma frå skogsflis.

27. september fekk Hordaland Bi-
oenergi byggjeløyve frå Voss kom-
mune til varmesentralen som skal 
byggjast like ved hotellet.

Når me no skriv oktober, er ar-
beidet i terrenget alt i full gang.

Snart i gang
– Det er ikkje lenge til dei fyrste 
røyra er på plass. Den fyrste var-
meleveringa vil starta så snart det 
er mogeleg, opplyser Katharina 

Månum, som er dagleg leiar for 
selskapet Hordaland Bioenergi, 
som står bak utbygginga.

Sentralen skal levera varme ba-
sert på jomfrueleg skogsvyrkje, 
opplyser Månum, og ikkje berre 
skal det nye hotellbygget få opp-
varming herifrå. Det saman skal 
Myrkdalsstovo like ved hotellet, 
og i tillegg det framtidige Bygards-
bygget.

Pilot of fyrtårn
– Myrkdalen vert ein pilot i vest-
landssamanheng og eit fyrtårn 
innanfor reiselivet med omsyn til 
ei berekraftig satsing. Det seier 
ein velnøgd Nils Akselberg i Voss 
Fjellandsby Eigedom.

No i oppstarten vil skogsflisa 
verta henta til Voss frå eksterne 
produsentar. I ei ikkje altfor fjern 
framtid er målet at flisa skal verta 
tilverka her lokalt, til dømes frå 
eit anlegg i Bjørkemoen. Tanken 
er då at lokalt skogsvyrke skal 
turkast på anlegget, og at varmen 
som skal turka skogsflisa kjem 
frå resttrevyrkje Indre Hordaland 
Miljøverk får inn til anlegget.

Framtidsretta
IHM er då også ein av aktørane 
bak Hordaland Bioenergi – saman 
med Voss Energi og Voss Bioener-
gi – som har drive anlegget på 
Framnes.

Bakgrunnen for skipinga er ifyl-

gje Katharina Månum at Horda-
land har store skogressursar og at 
selskapet difor skal bidra til fram-
tidsretta ressursutnytting og lokal 
verdiskaping gjennom auka hogst 
og inntening for lokale skogeiga-
rar.

– Selskapet skal vera ein føre-
trekt samarbeidspartnar i sam-
band med bygging og drift av 
varmesentralar og produksjon og 
levering av skogflis, heiter det el-
les i føremålsparagrafen.

Sjå biletserie frå det nye hotellet 
på www.avisa-hordaland.no

Myrkdalen Hotell får
varme frå skogsflis

VOSS: I morgon inviterer Hor-
daland fylkeskommune til 
overleveringshøgtid for det nye 
storfefjøset ved Voss jordbruks-
skule. frå fylkeskommunen del-
tek mellom andre eigedomssjef 
Helge Haavardtun, utvalsleiar 
roald steinseide og opplæ-
ringsdirektør svein Helgheim.

Opnar nytt  
storfefjøs ved 
jordbruksskulen

FLATEKVAL: Om få år vil det vera 
fire elevar i udelt ungdomsskule 
i Eksingedalen. Det vil ikkje ord-
førar Eirik Haga ha ansvaret for.

– Det bør vel vera slik at elevane 
frå heile Eksingedalen – frå nedst 
på Eidsland til øvst på Gullbrå – 
kan gå på same skulen, på Bergo. 
Det er i alle fall mine eigne tankar 
om denne saka, sa Haga på folke-
møtet i Eksingedalen nyleg.
 – Å senda elevar til Mo er å under-
grava vårt eige skulesystem, gav 
ordførar Haga uttrykk for.

Eidsland skule er nedlagt, et-
ter initiativ frå foreldra sjølve. 
Elevane frå Eidsland vert bussa 
til Modalen for å gå på barne- og 
ungdomsskule der.

– Eg også er uroa for skulen. Me 
må gjera det me kan for å førebyg-
gja skulenedlegging. Vert skulen 
borte, ja så er det nokså håplaust 
alt saman, var storitngsrepresen-
tant Kjersti Toppe sin kommentar 
til Haga si utsegn.

Ingen kommenterte meir nett 
denne delen av dei utfordringane 
som skulen står ovanfor. Men at 

det går fiberkabel like forbi sku-
len, og at påkoplinga til internett 
likevel skjer via koparkabel frå 
Nesheim, vart sjølvsagt peika på.

– Vaksdal er med i eit samar-
beidsprosjekt med IKT-Nordhord-
land. Her skal ein gje datahjelp 
direkte via nettet. Det vil vera 
svært vanskeleg å få til med den 
tilkoplinga me har på skulen no, 
påpeika Magnar Nese.

Ordførar Eirik Haga:  Å senda elevar til Mo  
er å undergrava vår eigen skule

VOSS: Kraftig prisfall på  
Urdland, kraftig oppgang   
på Bolstad og Evanger.  
Det vert truleg konse- 
kvensen, når Voss kommune 
skal harmonisera prisnivået 
på  tomter i kommunale  
bustadfelt.

Formannskapet får saka på 
bordet i dag, der det vert un-
derstreka at det er innspel frå 
Urdland som har sett proses-
sen i gang. I augneblinken 
ligg tomteprisen her oppe på 
170.000 kroner pr stk. 

Dei fire ledige tomtene på 
Bolstad ligg til samanlikning 
mellom 63.500 kr og 66.200 
kr. På Evanger er det ti tom-
ter ledige, fordelte med sju på 
Haugahagen og tre ved Evan-
ger Prestegard. I sistnemnde 
felt kostar alle saman 50.000 
kr, medan Haugahaugen ligg 
mellom 53.000 kr og 88.400 
kr. 

På Urdland var prisen elles 
1 krone tomta i 2005, men det 
er ei anna historie.

100.000 kr 
pr tomt på 
Urdland

VARMESENTRAL: frå eit diskret lite bygg som dette skal både Myrkdalen Hotell, Myrkdalsstovo og den nye Bygarden få all turvande oppvarming. 
 sKIsse: HordalaNd BIoeNerGI

VOSS: direktoratet for natur-
forvaltning har vendt tom-
melen ned for stølsheimen 
villreinvald sitt ynskje om meir 
rein i delområdet Kringsdalen. 
Valdet søkte i vinter om å få 
setja ut to unge bukkar og tre 
drektige simler no i 2012. dei 
viste i den samanhengen til at 
det i 2004 vart sett ut fire unge 
bukkar, men at desse ikkje 
vart verande i området. – Vår 
vurdering er at det korkje er 
naudsynt eller ynskjeleg med 
utsetjing av rein i dette områ-
det, skriv direktoratet i brevet 
der avslaget er grunngjeve. Her 
er uansett liten fare for innavl, 
og direktoratet fryktar i staden 
at også dei nyutsette reinane 
vandrar ut frå området, slik 
forsking viser at dei ofte gjer. 
og då kan dei dra andre med 
seg ut! svaret er med andre ord 
eit krystallklart nei.

Får ikkje setja
ut meir rein  
i Stølsheimen


